
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Անհրաժեշտությունը. Նախագծի ընդունումը պայմանավորված է «Սպասարկում» պետական ոչ առևտրային  կազմակերպության 10 ավելացված հաստիքների ութ ամսվա աշխատավարձի վճարման անհրաժեշտությամբ: 
2. Ընթացիկ իրավիճակը և խնդիրները. Համաձայն ՀՀ կառավարության համապատասխան որոշումների՝ «Սպասարկում» ՊՈԱԿ-ի սպասարկվող երկու անուն՝ ք. Երևան Նալբանդյան 28 և Սարյան 22 հասցեների տարածքները հետ են վերցվել և փոխարենը  Վարչապետի աշխատակազմին են ամրացվել ք. Երևան Աբովյան 9 հասցեում 424.48 ք.մ և Հանրապետության 73 հասցեում  1317.2 ք.մ  սպասարկվող տարածքներ, որտեղ  տեղակայված են  Վարչապետի աշխատակազմի ստորաբաժանումները: Քանի որ Նալբանդյան 28 հասցեում գտնվող տարածքը մոտ էր «Սպասարկում» ՊՈԱԿ-ի կողմից ընթացիկ աշխատանքներ կատարվող Հանրապետության Հրապարակ հասցեում գտնվող Կառավարական N 1 շենքին, ուստի աշխատողները կարողանում էին համատեղել երկու հասցեներում կատարվող  ընթացիկ և ամենօրյա աշխատանքները, իսկ ներկայիս տարածքները գտնվում են համեմատաբար հեռու կառավարական N 1 շենքից, ուստի տարածքների պատշաճ սպասարկումն իրականացնելու համար անհրաժեշտություն է առաջացել հավելյալ տեխնիկական աշխատողներով անձնակազմի ավելացման: 2025թ. ապրիլի 1-ին հաստատված հաստիքացուցակի տարբերությունը  2024թ. դեկտեմբերի 2-ին հաստատված հաստիքացուցակի համեմատ ավելացել է թվով 10 հաստիքով, իսկ աշխատավարձի տարեկան ֆոնդը՝ 17,016,000 (Տասնյոթ միլիոն տասնվեց հազար) ՀՀ դրամով: Քանի որ ավելացված հաստիքները  գտնվում են  համալրման փուլում, ուստի 10 հաստիքների  համար մեկ ամսվա հաշվարկով աշխատավարձի ֆոնդի տարբերությունը կկազմի 1,418,000 (Մեկ միլիոն չորս հարյուր տասնութ հազար) ՀՀ դրամ, իսկ ութ ամսվա համար՝  ս/թ մայիսի 1-ից, կազմում է 11,344,000 (Տասնմեկ միլիոն երեք հարյուր քառասունչորս հազար) ՀՀ դրամ, որի նկատմամբ կհաշվարկվի  2,268,800 (Երկու միլիոն երկու հարյուր վաթսունութ հազար ութ հարյուր) ՀՀ դրամ ավելացված արժեքի հարկ: Այսպիսով ութ ամսվա կտրվածքով անհրաժեշտ  գումարը կկազմի 13,612,800 (Տասներեք միլիոն վեց հարյուր տասներկու հազար ութ հարյուր) ՀՀ դրամ՝  ներառյալ ավելացված արժեքի հարկը:
3. Տվյալ բնագավառում իրականացվող քաղաքականությունը. Վարչապետի աշխատակազմի տարածքների պատշաճ սպասարկման  իրականացում: 
4. Կարգավորման նպատակը և բնույթը. Նախագծով առաջարկվում է ՀՀ 2025 թվականի պետական բյուջեով նախատեսված ՀՀ վարչապետի աշխատակազմի «1136. ՀՀ Վարչապետի լիազորությունների իրականացման ապահովում» ծրագրի «11001. Ծառայությունների, ծրագրերի համակարգում» միջոցառման տնտեսագիտական դասակարգման «Գույքի և սարքավորումների վարձակալություն», «Համակարգչային ծառայություններ» և «Գրասենյակային նյութեր և հագուստ» հոդվածների շրջանակներում չօգտագործված միջոցներից նվազեցնել ընդհանուր 13,612.8 հազ. դրամ և ուղղել նույն ծրագրի «11005. Սպասարկման ծառայություններ» միջոցառմանը՝ 10 ավելացված հաստիքների ութ ամսվա աշխատավարձի վճարման համար «Սպասարկում» ՊՈԱԿ-ին տրամադրելու նպատակով:
5. Նախագծի մշակման գործընթացում ներգրավված ինստիտուտները և անձիք. Նախագիծը մշակվել է ՀՀ վարչապետի աշխատակազմի կողմից: 
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.   Նախագիծը չի բխում ռազմավարական փաստաթղթերից։
[bookmark: _GoBack]8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
